
NJOFTIM PËR MEDIA
14 tetor 2010

Kuvendi i Republikës së Kosovës, në mbledhjen plenare të mbajtur më 30 shtator 2010, me propozim të  Kryeministrit të Kosovës emëroi dy anëtarë vendorë të Bordit Mbikëqyrës si dhe zëvendësdrejtorin e Sekretarisë Ekzekutive të Agjencisë Kosovare të Pronës  (AKP) sipas Ligjit të Kuvendit të Kosovës Nr. 03/L-079.
Anëtarët e Bordit Mbikëqyrës, të cilët janë emëruar me mandat një vjeçar janë: z.Ujup Krasniqi dhe z.Rexhep Kelani. Ndërsa,  i emëruari për zv/Drejtor të Sekretarisë Ekzekutive të AKP-së është z.Xhevat Azemi. 

Agjencia Kosovare e Pronës (AKP) është themeluar si Agjenci e pavarur me shpalljen e Rregullores së UNMIK-ut 2006/10 mbi zgjidhjen e kërkesave që kanë të bëjnë me pronën e paluajtshme private, përfshirë pronën bujqësore dhe komerciale. Rregullorja e UNMIK-ut 2006/10 më vonë është ndryshuar me Rregulloren e UNMIK-ut 2006/50, e cila i ka ofruar Agjencisë mandat të qartë dhe ndarje të roleve mes tri organeve të saj kryesore, më saktë Sekretarisë Ekzekutive, Komisionit për Kërkesa Pronësore të Kosovës (KKPK) dhe Bordit Mbikëqyrës. Me rastin e hyrjes në fuqi të Kushtetutës së Republikës së Kosovës në qershor të vitit 2008 Rregullorja e UNMIK-ut 2006/50 është ndryshuar dhe plotësuar me Ligjin e Kuvendit te Kosovë me Nr. 03/L-079. 
AKP-ja ka mandatin të pranojë, regjistrojë, dhe përmes KKPK-së të zgjidhë kërkesat të cilat janë si pasojë e konfliktit të armatosur i cili ka ndodhur me 27 shkurtit 1998 dhe 20 qershorit 1999, në lidhje me pronën e paluajtshme private, përfshirë pronën bujqësore dhe komerciale. Vendimet e marra nga KKPK-ja janë lëndë e të drejtës së ankesës vetëm para Gjykatës Supreme të Kosovës.

Për informata më të hollësishme Ju lutemi kontaktoni:
Z. Arian Krasniqi
Zyrtar për Informim 
Arian.krasniqi@kpaonline.org   
Phone: +381 (0)38 249 918 ext. 230
Mobile phone: +377(0)44 300045 

